
Sarajevo, 22.9.2025. godine 
MEDIJIMA
NAJAVA ZA MEDIJE
Informativna sesija povodom objave 3. poziva za dostavljanje prijedloga projekata u okviru Interreg Programa za dunavsku regiju
Direkcija za evropske integracije, u svojstvu državnog nadležnog tijela i Zajednički sekretarijat Interreg Programa za dunavsku regiju, povodom objave 3. poziva za dostavljanje prijedloga projekata, organizuju 23. septembra 2025. godine u Banjoj Luci (hotel Grand) informativnu sesiju za potencijalne aplikante o propozicijama poziva. 

Poziv je objavljen 22. septembra 2025. godine i njegov ukupni budžet iznosi 27,3 miliona eura. Prijedlozi projekata mogu se podnijeti kroz elektronski sistem JEMS do 15. decembra 2025. godine. Projekti trebaju biti vezani za sljedeće specifične ciljeve poziva: jačanje vještina za primjenu vještačke inteligencije u razvoju proizvoda i usluga; održiva rješenja za obnovljive izvore energije u kontekstu proizvodnje i skladištenja, unapređenja sistema grijanja i hlađenja i smanjenja vršnog opterećenja; unapređenje kapaciteta za prilagođavanje klimatskim promjenama i upravljanje ekološkim rizicima i katastrofama u dunavskom riječnom slivu; koordinacija upravljanja vodoopskrbom; podrška zapošljavanju; razvoj novih i podrška postojećim centrima izvrsnosti u strukovnom obrazovanju; rješavanje problema polarizacije teritorijalnog socioekonomskog razvoja; jačanje otpornosti lokalnih i regionalnih sistema javne uprave na krizne situacije; policentrično upravljanje modelima uključivanja građana u transnacionalne procese teritorijalnog planiranja i unapređenja održive demokratije; jačanje kapaciteta lokalnih i regionalnih sistema javne uprave.
Interreg Program za dunavsku regiju jedan je od tri transnacionalna programa koji su Bosni i Hercegovini dostupni za korištenje u finansijskoj perspektivi 2021 - 2027. godina i uključuje četrnaest država korisnica. Budžet Programa iznosi oko 260 miliona eura.   
Tokom prethodna dva poziva u okviru ovog programa finansirana su 72 projekta koji uključuju partnere iz BiH, koji za implementaciju svojih projektnih aktivnosti na raspolaganju imaju oko 12,2 miliona eura. Poređenja radi, u prošlom programskom ciklusu 2014 - 2020. u BiH su kroz tadašnji Program transnacionalne saradnje DUNAV finansirana i implementirana 42 projekta u vrijednosti od oko 5,6 miliona eura.  
Izjave za medije planirane su od 10:30 sati, a medijima će se obratiti: 

- Tarik Džajić, Direkcija za evropske integracije
- Marica Berić, Razvojna agencija Republike Srpske 
- Nataša Baštinac i Vesna Marinković, Gradska razvojna agencija Banja Luka
Direkcija za evropske integracije 

